
Ўзбекистон касаба уюшмалари Федерацияси Кенгаши Раёсатининг 
2013 йил 26 январь “Ўзбекистон касаба уюшмалари Федерацияси 
тизимидаги ташкилотларнинг маданий-маърифий ва спорт 
йўналишлари бўйича фаолиятини юритиш тўғрисида 
Низом хақида”ги 9-26-сонли қарори тўғрисида
Ўзбекистон касаба уюшмалари Федерацияси Кенгаши Мажлисининг 2012 йил 31 октябрдаги “Ўзбекистон касаба уюшмалари фаолиятини ва тузилмасини янада такомиллаштириш тўғрисида”ги 6-2-сонли қарорининг ижросини таъминлаш ҳамда тармоққа қарашли касаба уюшма ташкилотларининг маданий-маърифий ва спорт йўналишлари бўйича фаолиятини тизимли йўлга қўйиш мақсадида Ўзбекистон таълим, фан ва маданият ходимлари касаба уюшмаси Марказий кенгаши Раёсати қарор қилади:

1. Ўзбекистон касаба уюшмалари Федерацияси Кенгашининг 2012 йил 26 январдаги 9-26-сонли “Ўзбекистон касаба уюшмалари Федерацияси тизимидаги ташкилотларнинг маданий-маърифий ва спорт йўналишлари бўйича фаолиятини юритиш тўғрисида Низом хақида”ги қарори раҳбарлик ва ижро учун қабул қилинсин.
2. Марказий кенгашнинг маданий-марифий ва спорт ишлари бўйича бош мутахассисига:
-маданий-маърифий ва спорт йўналишлари бўйича фаолиятини Федерация Кенгаши томонидан ишлаб чиқилган Низом(илова қилинади) асосида юритишни амалга ошириш;

-тегишли вазирликлар билан ҳамкорликда тузиладиган тармоқ келишувига тармоққа қарашли ташкилотларда ишлаётган ходимларнинг маданий-маърифий эҳтиёжларини ҳимоя қилиш, уларнинг фарзандларини дам олдириш ва соғломлаштириш бўйича таклифлар киритиш;
-қуйи ташкилотлар учун маданий-оммавий, маънавий-маърифий тадбирлар ўтказиш бўйича услубий қўлланмалар, меъёрий ҳужжатлар ишлаб чиқиш, тайёрлаш ва жойларга етказиш;

-жойларга чиққан ҳолда қуйи касаба уюшмаси ташкилотларига маданий-маърифий, спорт йўналишида амалий ёрдам кўрсатиш;

-бошланғич ташкилотларда ўтказиладиган маданий-маърифий, спорт тадбирларини ташкил этишга кўмаклашиш, Федерация Кенгаши томонидан ўтказиладиган тадбирларга тармоқ касаба уюшмалари ташкилотлари қатнашишини таъминлашда ҳудудий бирлашмалар билан ҳамкорлик қилиш;

-ҳар йили ижтимоий соҳада қабул қилинадиган Федерация Кенгашининг йил дастурига асосан тармоқ дастурини ишлаб чиқилишини ташкиллаштириш, бажарилиш мониторингини олиб бориш;

-тармоқда касбга оид кўрик-танловлар ўтказилишини ташкил этиш;

-тегишли вазирлик ва идоралар билан ҳамкорликда тармоқ ходимлари фарзандларининг сифатли соғломлаштирилишини ташкил этишда иштирок этиш вазифалари топширилсин.

3. Мазкур қарор ижросини назорат қилиш Марказий кенгаш раиси ўринбосари Р.Касимов зиммасига юклатилсин.

Марказий кенгаш раиси                                                      Р. Бедилов
Ўзбекистон таълим, фан ва маданият ходимлари касаба уюшмаси Марказий кенгаши Раёсатининг 2013 йил 26 февраль 7-16-сонли қарорига илова
Ўзбекистон касаба уюшмалари Федерацияси тизимидаги ташкилотларнинг

 маданий-маърифий ва спорт йўналишлари бўйича 

фаолиятини юритиш тўғрисида
Н И З О М
(Ўзбекистон КУФК Раёсатининг 2013 йил 26 январь  

9-26 -сонли қарори билан тасдиқланган)

I. Умумий қоидалар
II. Асосий вазифа ва функциялар
III. Ҳуқуқ ва мажбуриятлар 
IV. Низомнинг бажарилишини назорат қилиш
I. УМУМИЙ ҚОИДАЛАР

1.1. Ушбу Низом касаба уюшмалари Федерацияси тизимидаги ташкилотларнинг (кейинги ўринларда – “касаба уюшмалари”) маданий-маърифий ва спорт соҳасидаги фаолияти мазмун-моҳияти, асосий йўналишларини, ушбу фаолият билан шуғулланувчи тузилма ёки масъул ходимнинг вазифа ва функциялари, ҳуқуқ ва мажбуриятларини белгилайди.

1.2. Маданий-маърифий ва спорт соҳасидаги фаолиятнинг мазмун-моҳияти, асосий йўналишлари меҳнаткашлар орасида миллий ғоя тарғиботини олиб бориш, уларнинг маданий-маърифий эҳтиёжларини ҳимоя қилиш, бўш вақтларини сермазмун ташкил қилиш, оммавий спортни ривожлантириш, меҳнаткашлар фарзандларининг соғломлаштирилишини ташкил этиш юзасидан тегишли фаолиятни амалга оширишдан иборат.
1.3. Маданий-маърифий ва спорт йўналишидаги фаолиятни йўлга қўйиш учун Федерация Кенгаши Раёсатининг қарори билан:

касаба уюшмалари Федерацияси Кенгашида;

Агросаноат мажмуи, Авиаходимлар, Давлат муассасалари ва жамоат хизмати, Истеъмол товарлари ишлаб чиқариш, савдо ва хизмат кўрсатиш ташкилотлари, Соғлиқни сақлаш, Темирйўлчилар ва транспорт қурувчилари, Таълим, фан ва маданият ходимлари касаба уюшмаларининг Марказий кенгашларида;

Алоқа, Ёқилғи энергетика комплекси, кимё саноати ва геология,  Металлургия ва машинасозлик, Транспорт, йўл ва капитал қурилиш, қурилиш индустрияси ходимлари касаба уюшмаларининг соҳа бўйича Республика бирлашган қўмиталарида;

Қорақалпоғистон Республикаси, вилоятлар, Тошкент шаҳар ташкилотлари бирлашмалари кенгашларида бўлим ташкил қилиниши ёки битта штат бирлигидан иборат бош (етакчи) мутахассис лавозими жорий этилиши мумкин. 
1.4. Улар ўз фаолиятини Ўзбекистон Республикаси Конституцияси ва қонунлари, Ўзбекистон касаба уюшмалари Федерацияси Устави ва Ҳаракат Дастури, касаба уюшмалари Федерацияси, тармоқ касаба уюшмаси Қурултойлари, Кенгашлари ҳамда унинг Раёсатлари қарорлари, ҳудудий касаба уюшмалари ташкилотлари бирлашмаси конференцияси, кенгаши, кенгаш раёсати қарорлари, шунингдек, мазкур Низом ва тасдиқланган иш режа асосида ташкил этади ҳамда олиб боради.
1.5. Бўлим мудири лавозимига касаба уюшмалари, давлат, жамоат, хўжалик ташкилот ва органларида камида 5 йиллик иш стажига, бош (етакчи)  мутахассис лавозимларига 3 йиллик иш стажига эга бўлган олий маълумотли шахслар Федерация Кенгашининг меъёрий ҳужжатларида белгиланганига кўра тайинланади.
1.6. Маданий-маърифий ва спорт ишлари йўналишида фаолият юритаётган масъул ходимларнинг малакаси, Федерация Кенгашининг меъёрий ҳужжатларида белгиланганига кўра, Ўзбекистон касаба уюшмалари Федерацияси Кенгашининг Ўқув марказида ўқув курслари ташкил этиш орқали оширилади. 

II. МАДАНИЙ-МАЪРИФИЙ ВА СПОРТ ЙЎНАЛИШИДА ФАОЛИЯТ ЮРИТУВЧИ БЎЛИМ, МАСЪУЛ ХОДИМЛАРНИНГ АСОСИЙ ВАЗИФА ВА ФУНКЦИЯЛАРИ

2.1. Асосий вазифалар:

меҳнаткашлар орасида миллий ғоя тарғиботини олиб бориш, уларнинг маданий-маърифий эҳтиёжларини ҳимоя қилиш, маънавий дунёқарашини кенгайтириш, миллатлараро муносабатларни уйғунлаштиришга ёрдам берувчи маданият, халқ урф-одатлари ва маросимларини ўрганишга бўлган қизиқишларини кенгайтириш юзасидан тегишли фаолиятни амалга ошириш;

меҳнаткашларнинг бўш вақтларини сермазмун ўтказишларини ташкиллаштириш;
меҳнаткашлар ўртасида маданий-маърифий тадбирлар, конференциялар, кўрик-танловлар, фестиваллар, суҳбатлар, учрашувларни ташкил этиш, уларни ўтказишга кўмаклашиш;

ишчи-ходимлар, айниқса ёшлар ўртасида оммавий спортни, ички туризмни ривожлантириш;

ҳар йили ижтимоий соҳада қабул қилинадиган давлат дастурлари асосида касаба уюшмалари дастурини шакллантириш, мониторингини юритиш, фаолиятга оид йўналишлар бўйича иш олиб бориш;

Бош келишув, тармоқ ва ҳудудий келишувлар, жамоа шартномалари ва келишувлари имкониятларидан фойдаланган ҳолда, корхона, ташкилот ва муассасалар балансидаги касаба уюшмаларига фойдаланишга берилган маданий-маърифий муассасаларнинг моддий-техника базасини мустаҳкамлаш, меҳнаткашлар, хотин-қизлар, болалар ва ўсмирларнинг уларда шуғулланишлари учун қулай шарт-шароит яратиб бериш юзасидан ишларни амалга ошириш;

Бош Келишув, тармоқ ва ҳудудий келишувларга меҳнаткашларнинг маданий-маърифий ва спортга бўлган эҳтиёжларини ҳимоя қилиш, уларнинг фарзандларини дам олдириш ва соғломлаштириш масалалари бўйича таклифлар киритиш;

болалар ва ўсмирларнинг ёзги мавсумда дам олдириш ва соғломлаштириш ишларини ташкиллаштириш, мувофиқлаштириш, экологик жиҳатдан мураккаб минтақалардаги болаларга, эҳтиёжманд оилалар фарзандларига, “Меҳрибонлик” уйлари тарбияланувчиларига алоҳида ғамхўрлик кўрсатишни ташкил этиш, мазкур масалалар юзасидан тегишли ташкилотларга таклифлар киритиб бориш;

ўз йўналиши доирасида ҳудуддаги жамоат ташкилотлари билан ҳамкорлик тадбирларини ишлаб чиқиш, бажарилишини таъминлаш;

касаба уюшмаларининг Хотин-қизлар кенгаши (Хотин-қизлар билан ишлаш комиссиялари) ишини йўналтириб бориш, уларга услубий ва амалий ёрдам кўрсатиш.


2.2. Вазифаларни амалга ошириш учун қуйидаги функцияларни амалга оширади:

Агросаноат мажмуи, Авиаходимлар, Давлат муассасалари ва жамоат хизмати, Истеъмол товарлари ишлаб чиқариш, савдо ва хизмат кўрсатиш ташкилотлари, Соғлиқни сақлаш, Темирйўлчилар ва транспорт қурувчилари, Таълим, фан ва маданият  ходимлари касаба уюшмалари Марказий кенгашларининг Маданий-маърифий ва спорт ишлари бўйича бош мутахассиси:
тегишли вазирликлар билан ҳамкорликда тузиладиган тармоқ келишувига меҳнаткашларнинг маданий-маърифий эҳтиёжларини ҳимоя қилиш, уларнинг фарзандларини дам олдириш ва соғломлаштириш бўйича таклифлар киритади;

қуйи ташкилотлар учун маданий-оммавий, маънавий-маърифий тадбирлар ўтказиш бўйича услубий қўлланмалар, меъёрий ҳужжатлар ишлаб чиқади, тайёрлайди  ва жойларга етказади;

жойларга чиққан ҳолда қуйи касаба уюшмаси ташкилотларига маданий-маърифий, спорт йўналишда амалий ёрдам кўрсатади;

бошланғич ташкилотларда ўтказиладиган маданий-маърифий, спорт тадбирларини ташкил этишга кўмаклашади, Федерация Кенгаши томонидан ўтказиладиган тадбирларга тармоқ касаба уюшма ташкилотлари қатнашишини таъминлашда ҳудудий бирлашмалар билан ҳамкорлик қилади;

ҳар йили ижтимоий соҳада қабул қилинадиган Федерация Кенгашининг йил дастурига асосан тармоқ дастурини ишлаб чиқилишини ташкиллаштиради,  бажарилиши мониторингини олиб боради;
тармоқда касбга оид кўрик-танловлар ўтказилишини ташкил этади;

тегишли вазирлик ва идоралар билан ҳамкорликда тармоқ ходимлари фарзандларининг сифатли соғломлаштирилишини ташкил этишда иштирок этади.

Соҳа бўйича Республика бирлашган касаба уюшма қўмиталарининг Маданий-маърифий ва спорт ишлари бўйича етакчи мутахассиси:
тегишли вазирликлар билан ҳамкорликда тузиладиган соҳа бўйича тармоқ келишувига меҳнаткашларнинг маданий-маърифий эҳтиёжларини ҳимоя қилиш, уларнинг фарзандларини дам олдириш ва соғломлаштириш бўйича таклифлар киритади;

қуйи ташкилотлар учун маданий-оммавий, маънавий-маърифий тадбирлар ўтказиш бўйича услубий қўлланмалар, меъёрий ҳужжатлар ишлаб чиқишда Марказий кенгашларга кўмаклашади, уларни бошланғич ташкилотларга етказади;

жойларга чиққан ҳолда қуйи касаба уюшмаси ташкилотларига маданий-маърифий, спорт йўналишида амалий ёрдам кўрсатади;

соҳага қарашли бошланғич ташкилотларда маданий-маърифий, спорт тадбирлари ўтказилишига кўмаклашади, Федерация Кенгаши тадбирларига соҳага қарашли ташкилотлар иштирокини таъминлашда ҳудудий бирлашмалар билан ҳамкорлик қилади;

соҳада касбга оид кўрик-танловлар ўтказилишини ташкиллаштиради;

ҳар йили ижтимоий соҳада қабул қилинадиган тармоқ дастурининг йўналишга оид бандларининг соҳадаги бошланғич ташкилотларда бажарилишини таъминлайди, мониторингини олиб боради;
тегишли вазирлик ва идоралар билан ҳамкорликда соҳа ходимлари фарзандларининг сифатли соғломлаштирилишини ташкил этишда иштирок этади.
Ҳудудий бирлашмаларнинг Маданий-маърифий ва спорт ишлари бўлими:

меҳнаткашлар ўртасида маданий-маърифий, миллий ғоя тарғиботини олиб боради, уларнинг маданий-маърифий эҳтиёжларини ҳимоя қилиш, маънавий дунёқарашини кенгайтириш юзасидан тегишли фаолиятни амалга оширади;
бошланғич ташкилотларда ўтказиладиган “Маънавият соатлари”нинг мониторингини олиб боради; 
бошланғич ташкилотларга меҳнаткашлар, ёшлар ўртасида маданий-маърифий тадбирлар, кўрик-танловлар, фестиваль, суҳбат ва учрашувлар, спорт тадбирлари ташкил этишга кўмаклашади;
вилоят миқёсидаги маданий-маърифий, оммавий спорт тадбирларини ташкиллаштиради, Федерация Кенгаши томонидан ўтказилаётган тадбирларга ҳудуддан иштирок этилишини таъминлайди; 
ҳудудий Келишувларни шакллантиришда иштирок этади, ҳудудий келишувга меҳнаткашларнинг маданий-маърифий эҳтиёжларини ҳимоя қилиш, уларнинг фарзандларини дам олдириш ва соғломлаштириш бўйича таклифлар киритади;
Болаларни дам олдириш ва соғломлаштириш Концепциясига мувофиқ болаларни оромгоҳларда дам олдириш ва соғломлаштириш билан боғлиқ масалаларни ташкил этади, йўналтириб ва мувофиқлаштириб боради;
оромгоҳларни қуриш, реконструкция қилиш ва капитал таъмирлаш бўйича Манзилли дастур бажарилишининг мунтазам мониторингини олиб боради;

ҳар йили ижтимоий соҳада қабул қилинадиган Федерация Кенгашининг йил дастурига асосан бирлашма кенгашининг ҳудудий дастурини ишлаб чиқилишини ташкиллаштиради, мониторингини олиб боради ва тегишли йўналишлар бўйича иш олиб боради;
жамоат ташкилотлари билан ҳамкорлик тадбирларини ишлаб чиқади,    бажарилишини таъминлайди; 
меҳнаткашлар ўртасида ички туризмни ташкил этади;
Республикада нишонланадиган умумхалқ байрамлари муносабати билан тадбирлар ишлаб чиқади, бажарилиши мониторингини юритади, эҳтиёжманд оилалар, “Меҳрибонлик”, “Мурувват”, “Саховат” уйлари, уруш ва меҳнат фахрийларига моддий ва ҳомийлик ёрдами кўрсатиш ишларини ташкил қилади.
III. МАДАНИЙ-МАЪРИФИЙ ВА СПОРТ ЙЎНАЛИШИДА ФАОЛИЯТ ЮРИТУВЧИ БЎЛИМ, МАСЪУЛ ХОДИМЛАРНИНГ ҲУҚУҚ ВА МАЖБУРИЯТЛАРИ
3.1 Юклатилган вазифа ва функцияларни бажариш учун маданий-маърифий ва спорт йўналишида фаолият юритадиган бўлим, мутахассислар қуйидаги ҳуқуқларга эга:

белгиланган вазифалар юзасидан касаба уюшмаларида олиб борилаётган ишларни ўрганиб, уларнинг фаолияти юзасидан тегишли таклифлар тайёрлаш;

маданий-маърифий ва спорт соҳасида, хотин-қизлар, болалар билан ишлаш борасида ижтимоий тадқиқот йўли билан жамоатчилик фикрини ўрганиш орқали бу соҳаларда уларнинг манфаатларини ҳимоя қилиш йўналишларини ривожлантириш юзасидан иш олиб бориш;

йўналишга доир масалалар бўйича Федерация Кенгаши, тармоқ касаба уюшмаси Марказий кенгашлари, соҳа бўйича Республика бирлашган қўмиталари, ҳудудий бирлашмалар кенгашлари Мажлислари ва Раёсат йиғилишларига масала, маълумотлар тайёрлаш ва муҳокамага киритиш;

фаолият самарадорлигини ошириш юзасидан ваколати доирасида тегишли вазирлик, идора ва ташкилотлар, жойлардаги маҳаллий ҳокимликлар, идоралар  ҳамда жамоат ташкилотлари билан алоқалар ўрнатиш; 

Жамоа шартномалари, Келишув ва Битимларни экспертизадан ўтказишда, маънавий-маърифий йўналишга доир қабул қилинадиган ҳужжат ва дастурларни тайёрлашда ҳамда қабул қилишда иштирок этиш;
кенгашларнинг келгуси ва жорий иш режалари ишлаб чиқилишида иштирок этиш;
амалдаги меъёрий ҳужжатларга ўзгартишлар киритиш, ҳужжатларни ишлаб чиқишда таклифлар билан чиқиш.
3.2. Юклатилган вазифа ва функциялар ҳамда берилган ҳуқуқлардан келиб чиққан ҳолда маданий-маърифий ва спорт йўналишида фаолият юритадиган бўлим, мутахассислар қуйидагиларга мажбур:

ушбу Низомда юклатилган вазифа ва функцияларни тўлиқ амалга оширилишига;
бошланғич касаба уюшма ташкилотларида маданий-маърифий ва спорт тадбирларини ўтказилишига амалий ёрдам кўрсатишга. 
IV. НИЗОМНИНГ БАЖАРИЛИШИНИ НАЗОРАТ ҚИЛИШ:
Ушбу Низомга риоя этилишини назорат қилиш Кенгашлар раҳбарияти томонидан амалга оширилади.
